
HEZKUNTZA SAILA i DEPARTAMENTO DE EDUCACION
Administrazio eta Zerbitzuen Sailburuordetza Viceconsejeria de Administracién y
Langileak Kudealzeko Zuzendaritza Servicios

Direccion de Geslion de Personal

Ebazpena, 2018ko urriaren 2koa, Hezkuntza Saileko Langileak Kudeatzeko
zuzendariarena. Ebazpen honen xedea da, Lanbide Heziketari Aplikatutako lkerketa eta
Berrikuntzako Euskal Autonomia Erkidegoko Zentroan (TKNIKA) zenbait lanpostu
betetzeko deialdia egitea, 2018/2019 ikasturtean zehar zerbitzuak emateko.

Deialdi honen xedea da Lanbide Heziketari Aplikatutako Ikerketa eta Berrikuntzako Euskal
Autonomia Erkidegoko Zentroan (TKNIKA) zenbait lanpostu betetzea 2018/2019 ikasturtean
zehar, Teknologiaren eta lkaskuntza Aurreratuen Zuzendaritzak eskatua.

Lanpostu hauek zerbitzu-eginkizuneko erregimenean beteko dira, uztailaren 6ko 6/1989
Legeak, Euskal Funtzio Publikoari buruzkoak, 54. artikuluan ezarritakoa betez; eta baita
uztailaren 6ko 185/2010 Dekretuak, Euskal Autonomia Erkidegoko unibertsitateaz kanpoko
irakasle funtzionarioen lan-baldintzak arautzen dituen akordioa onartzen duenak, 12.
artikuluaren 4. eta 5. paragrafoetan ezarritakoa ere. Figura hori funtzionarioei izango zaie
aplikagarria. '

Lan-kontratua duten langileei dagokionez, Enplegatu Publikoaren Oinarrizko Estatutuari
buruzko Legearen testu bategina onesten duen urriaren 30eko 5/2015 Legegintzako Errege
Dekretuak, 83. artikuluan ezartzen duenez, lan-kontratudun langileak lekuz mugitu eta
lanpostuak betetzerakoan, aplikatzekoak diren hitzarmen kolektiboetan ezarritakoa izango da
oinarri, eta, horrelakorik ezean, karrerako funtzionarioak lekuz mugitzeko eta lanpostuak
betetzeko sistema hartuko da aintzakotzat.

Horregatik, egokitzat jotzen da lan-kontratudun langileek lanpostuak betetzeko deialdi honetan
parte hartu ahal izatea behin-behineko esleipenaren figuraz, zeina zerbitzu-eginkizunen
sistemaren antzekoa baita.

Horiek horrela, eta aintzat hartuta apirilaren 9ko 193/2013 Dekretuak, Hezkuntza, Hizkuntza
Politika eta Kultura Sailaren egitura organikoa eta funtzionala ezartzen dituenak, 10. artikuluan
ezarritakoa

EBAZTEN DUT:
Lehenengoa.- Deialdiaren xedea.
Deialdi honen xedea da:

Lanbide Heziketari Aplikatutako lkerketa eta Berrikuntzako Euskal Autonomia Erkidegoko
Zentroan (TKNIKA) lanpostu hauek betetzea, 2018/2019 ikasturterako:

- Lanbide Heziketari Aplikatutako Berrikuntza Arloko Laguntzailea: Bioteknologia

- Nazioartekotze Arloko Laguntzailea: Nazioartekotze Mailan Euskal Enpresekin
Lankidetza-Proiektuak

- Nazioartekotze Arloko Laguntzailea: Nazioarteko Proiektuen Finantza-Kudeaketa

- Ekintzailetza eta Aldaketaren Kudeaketa Arloko Laguntzailea

Funtzionarioen kasuan, zerbitzu-eginkizunean beteko dira lanpostuak.
Lan-kontratudun langileen kasuan, behin-behineko esleipenaz beteko dira.

Bigarrena.- Deialdi honetan parte hartu ahal izateko baldintzak.

e Karrerako funtzionarioa izatea, Euskal Autonomia Erkidegoko unibertsitateaz kanpoko
irakaskuntzan, dagokion kidegoan, eskatutako lanpostuaren arabera.

Aipatutako mailetako lan-kontratu finkoa duten irakasleek ere parte hartu ahal izango dute.

Orobat parte hartu ahal izango dute bitarteko funtzionarioek, baina lehentasuna izango
dute karrerako funtzionarioek nahiz lan-kontratu finkoa duten langileek.

e Eskaera aurkezten denean, Hezkuntza Sailaren menpeko ikastetxe publiko batean
zerbitzu aktiboko egoeran, edo postuaren erreserba dakarren egoera administratiboren
batean egotea, eginkizun gabetzea izan ezik.

Era berean, parte hartu ahal izango dute, deialdi honen bidez zerbitzu aktibora itzuliz,
zerbitzu berezietakoek eta borondatezko eszedentzia egoeran daudenek, beti ere egoera
horretan egoteko gutxieneko epea bete baldin badute

e Ebazpen hau argitaratu den egunera bitarte, deialdi honetan deitutakoez, 2018/2019
ikasturterako, bestelako lanpostu baterako izendatua ez izana zerbitzu-eginkizunean edo
behin-behineko esleipenaz.

o Lanpostu bakoitzeko betekizunak | Eranskinean daude jasota

e Deialdi honetatik kanpo geratzen dira 2018/2019 ikasturterako IRALE programarako
liberatuta egongo direnak.

e Aurreko ikasturteetan esleitutako zerbitzu-eginkizuna edo behin-behineko esleipena
2018/2019 ikasturterako luzatzeari uko egin dioten pertsonek, ezingo dute ukoaren xede
den lanpostua aukeratu.

e Behin zerbitzu-eginkizuna edo behin-behineko esleipena esleituta, ezingo zaio hari uko
egin, deialdi honen xede den ikasturtea bukatu arte.

Hirugarrena.- Eskabideak formalizatzea eta horiek aurkezteko epea.

Eskabideak eta aurkezteko lekua

Izangaiek beren eskabidea egin beharko dute Hezkuntza Sailaren webgunean argitaratutako
eredu ofizialean.

Eskabidea Hezkuntza Saileko Langileak Kudeatzeko zuzendariari bidali beharko zaio.
Eskabideak ondoko lekuetan aurkeztu ahalko dira:
- Hezkuntza Sailaren lurralde-ordezkaritzetan.

- Herri Administrazioen Administrazio Prozedura Erkidearen urriaren 1eko 39/2015
Legearen 16.4 artikuluan adierazitako erregistroetako edozeinetan

Eskabideen edo eskaeren kopurua

Lanpostu bat baino gehiago eskatzekotan, hauek lehentasun-hurrenkera baten arabera
ordenatuta egon beharko dira, eta lanpostu bakoitza banaka eskatu beharko da, lanpostuaren
izendapena edo funtzioak aipatuz.

Epea

Eskabideak aurkezteko epea 2018ko urriaren 9an amaituko da, egun hori barne.
Laugarrena.- Eskabidearekin batera nahitaez aurkeztu beharreko dokumentazioa.
Eskabideak ondokoarekin batera aurkeztu beharko dira:

o Eskatutako betekizun espezifikoak: Haiek egiaztatzeko dokumentazioa (originala edo
kopia konpultsatua).

Administrazioaren eskura ez daudenak alegatu egin beharko dira, eta esandako
ziurtagiri bidez aurkeztu.



e Adierazitako merezimenduak: egiaztagiri ofizialak (originalak edo kopia
konpultsatuak).

Administrazioaren eskura daudenak alegatu egin beharko dira, eta gainerakoak
esandako ziurtagiri bidez aurkeztu.

Eskabidearekin batera aurkeztu ez diren merezimenduak ez dira baloratuko, ezta
dokumentazioan jaso arren behar bezala egiaztatu ez direnak ere.

o Memoria: Hautagaiek eskatutako lanpostuaren gaitasun espezifiko eta teknikoekin
lotutako proiektu bati buruzko memoria bat aurkeztu beharko dute. Ill. Eranskineko
formatua erabili beharko da (gehienez ere 3 orri, alde bakarretik).

Eskabidearekin batera aurkeztu ez diren merezimenduak ez dira baloratuko, ezta
dokumentazioan jaso arren behar bezala egiaztatu ez direnak ere.

Bosgarrena.- Balorazio-baremoa.

Izangaien merezimenduak, eta memoria, Il. Eranskinean ezarritako balorazio-irizpideen arabera
puntuatuko dira. Ebazpen hau argitaratzeko datara bitarte gauzatu eta behar bezala
egiaztatutako merezimenduak soilik izango dira baloragarriak.

Beharrezkoa izango da ezarritako puntuazioa osoko %40 lortzea. Lortzen ez dituztenak
deialditik kanpo geratuko dira.

Horrez gain, memorian lor daiteken puntuazioaren %50 gutxienez lortzen ez dituztenak
prozesutik kanpo geratuko dira.

Puntuazioen guztizkoan berdinketarik izanez gero, baremoaren atal bakoitzean gehieneko
puntuazioari erreparatuko zaio, ezarritako hurrenkerari jarraituz. '

Balorazio-prozesuaren faseak:

1. lIzangaiek, haiek bete nahi dituzten lanpostuetan eskatzen diren betekizunak betetzen
dituztela _egiaztatzea: Egiaztapen hau Hezkuntza Saileko Langileak Kudeatzeko
Zuzendaritzak burutuko du.

2. Memorien balorazioa: Memoriak baloratzeko batzorde tekniko bat eratuko da, eta
ondokoek osatuko dute: TKNIKAko zuzendari exekutiboa edo eskuordetutako pertsona,
“eta bi teknikarik: bata Planifikazio eta Antolaketa Zuzendaritzakoa eta bestea,
Teknologiaren eta Ikaskuntza Aurreratuen Zuzendaritzakoa.
Batzorde teknikoak parte hartzaileak deitu ahal izango ditu memoriak defenditzeko,
beharrezko iritziz gero.

3. Merezimenduen balorazioa; Hezkuntza Saileko Planifikazio eta Antolaketa, eta
Teknologiaren eta Ikaskuntza Aurreratuen Zuzendaritzen, eta Langileak Kudeatzeko
Zuzendaritzaren dagozkien zerbitzuek egingo dute balorazio hori.

4. Ondoren, fase guztien balorazioak Balorazio batzorde orokorraren esku jarriko dira.

Seigarrena.- Balorazio batzorde orokorra.

Deialdi honetan eskatutako betekizunak betetzen dituzten eta dagokion epean eta moduan
aurkeztu diren eskariak dagokion balorazio batzorde teknikoak eta bosgarren puntuan
aipatutako zuzendaritzek baloratuko dituzte, dagozkien ataletan.

Bosgarren puntuan aipatutako batzorde teknikoa osatzeaz gain, Balorazio batzorde orokorra
osatuko da. Azken batzorde horren helburua ebazpen proposamena egitea da.
Balorazio batzorde orokorreko kideak honakoak izango dira:

Lehendakaria:

Teknologiaren eta l|kaskuntza Aurreratuen zuzendaria, edo hark eskuordetutako
pertsona.

Batzordekideak:
TKNIKAKO zuzendari exekutiboa edo hark eskuordetutako pertsona.
Planifikazio eta Antolaketa Zuzendaritzako teknikari bat.

Teknologiaren eta Ikaskuntza Aurreratuen Zuzendaritzako teknikari bat.
Langileak Kudeatzeko Zuzendaritzako teknikari bat

Idazkaria:
Langileak Kudeatzeko Zuzendaritzako teknikari bat, hitzarekin baina botorik gabe.

Era berean, balorazio batzorde orokorrean egon ahal izango da behar besteko ordezkaritza
duen sindikatu bakoitzeko ordezkari bana, hitzarekin baina botorik gabe.

Zazpigarrena.- Ebazpena.
Behin-behineko ebazpena eta erreklamazioak.

Balorazio-prozesua egin ondoren, Balorazio batzorde orokorraren lehendakariak Langileak
Kudeatzeko zuzendariari bidaliko dio deialdi honen ebazpenaren proposamena, azken honek
deialdiaren behin-behineko ebazpena eman dezan. Bertan, onartu eta baztertutako izangaiak
azalduko dira; era berean, izangai bakoitzari emandako puntuazioak ere azalduko dira.

Behin-behineko ebazpen hori Hezkuntza Sailaren webgunean argitaratuko da.
Hiru egun balioduneko epea izango da erreklamazioak egiteko.
Behin betiko ebazpena.

Izan daitezkeen erreklamazioak aztertu ondoren edo erreklamaziorik ez balego, Langileak
Kudeatzeko zuzendariak jakitera emango du deialdiaren behin betiko ebazpena. Bertan,
hautagai bakoitzari emandako balorazioak azalduko dira, hautatutako eta baztertutako
pertsonen azken zerrenda emango da, eta hutsik gera zitezkeen lanpostuak ere azalduko dira.
Hautagaiek lanpostuetan eskatutako baldintza guztiak betetzen badituzte —barnean hartuta
balorazio-baremoan eskatutako gutxieneko puntuazioa—, deitutako lanpostuak ezingo dira
hutsik geratu. '

Aipatu ebazpena Hezkuntza Sailaren webgunean argitaratuko da.

Behin betiko ebazpenaren kontra, gora jotzeko errekurtsoa jarri ahal izango zaio Administrazio
eta Zerbitzuen sailburuordeari hilabeteko epean, ebazpena argitaratu eta biharamunetik
aurrera.

Zortzigarrena.- Izendapena eta luzapenak.

Aukeratua izan den hautagai bakoitzari 2018/19 ikasturtearen amaierara arte emango zaio
lanpostua, betiere ikasturtean zehar titularra berriro lanean hasten ez bada.
Zerbitzu-eginkizunak ematea, betiere, plazak lekualdatze-lehiaketaren bidez ez betetzearen
baldintzapean dago.

Hautatutako pertsona zerbitzu aktiboan egon beharrean beste administrazio-egoera batean

egonez gero, zerbitzu-eginkizuna edo behin-behineko esleipena eskuratzeko lanera itzuli
beharko du berehala, eta aldi berean esleituko zaio zerbitzu-eginkizuna edo behin-behineko

esleipena. Ez badu hala egiten, eskubidea galduko du, eta hurrengo puntuazio handiena duen
pertsona hautatuko da.

Karrerako funtzionarioei zerbitzu-eginkizun bat emango zaie lanpostu horiek 2018/19
ikasturtearen amaierara arte betetzeko.

Lan-kontratudun langileen kasuan, lanpostu horiek betetzeko behin-behineko esleipenaren
ebazpena emango da, 2018/19 ikasturtearen amaierara arte.

Halaber, ordezkapenetarako hautagaien zerrendetan izena emanda dauden langileak edo
bitarteko langileak aukeratuz gero, lanpostu horretan izendatuko dira 2018/19 ikasturtearen
amaierara arte.

Aldi hori igaro ondoren, Hezkuntza Administrazioak egindako ebaluazioa positiboa bada,
Langileak Kudeatzeko zuzendariak izendapena luzatu ahal izango du hurrengo
ikasturteetarako, horretarako ezarritako prozedurari jarraituz eta lekualdatze-lehiaketen bidez
betetzen ez badira.

Bederatzigarrena.- Ordainsariak.

Hautatutako izangaiek beren jatorrizko kidegoari dagozkion ordainsari berak izango dituzte, eta,
horrez gain, beren eginkizunak betetzeagatik osagarri bat izango dute, Berritzeguneetako
programa arduraduna jasotzen duenaren kopuru berekoa.

Hamargarrena.- Lan-baldintzak.

Hautatutakoek Lanbide Heziketari Aplikatutako Ikerketa eta Berrikuntzako Euskal Autonomia
Erkidegoko Zentroan (TKNIKA) ezarritako ordutegia eta egutegia bete beharko dute. Pertsona
hauei aplikatuko zaie Hezkuntza Saileko irakasleen lan-baldintzen gaineko indarrean dagoen
araudia.

Hautatutakoek ezin izango dute parte hartu ordu-liberazioa behar duten euskalduntzeko
ikastaro luzeetan. Halaber, ordu-liberazioa suposatzen duten bestelako ikastaroetan, parte
hartu ahal izateko, Lanbide Heziketako sailburuordetzaren berariazko baimena beharko da.

Hamaikagarrena.- Datu pertsonalen babesa.

Eskatzaileek ematen dituzten datu pertsonalak fitxategi automatizatu batean sartuko dira;
fitxategi horren helburua deialdi hau kudeatzea izango da. Fitxategiaren arduraduna Langileak
Kudeatzeko Zuzendaritza izango da. Datuak atzitu, zuzendu, ezereztu eta aurka egin nahi
izanez gero, bertara jo behar da: Donostia kalea 1, 01010 Gasteiz.

Fitxategi horren erabilera eta funtzionamendua, betiere, izaera pertsonaleko datuen babesari
eta titulartasun publikoko izaera pertsonaleko datuen fitxategiei buruzko legediko
aurreikuspenetara egokituko da (15/1999 Lege Organikoa, abenduaren 13koa, izaera
pertsonaleko datuak babesteari buruzkoa; 2/2004 Legea, otsailaren 25ekoa, Datu
Pertsonaletarako Jabetza Publikoko Fitxategiei eta Datuak Babesteko Euskal Bulegoa Sortzeari
buruzkoa; eta garapeneko araudia).

Eskatzaileak ados daude beren datu pertsonalak deialdi honetan ezarritako xederako eta bertan
aipatzen den bezala erabilizearekin, bai eta Hezkuntza Saileko webgunean
(www.hezkuntza.ejgv.euskadi.eus) eta Hezkuntza Ordezkaritzetako iragarki-tauletan
argitaratzearekin ere, baina deialdiaren berezko izapideetarako soilik.

Hamabigarrena.- Ordezko araudi aplikagarria.

Prozedura gaietan ebazpen honetan arautu gabeko kasuetan, Herri Administrazioen
Administrazio Prozedura Erkidearen urriaren 1eko 39/2015 Legean ezarritakoa aplikatuko da.

ERREKURTSOAK

Ebazpen honen kontra, gora jotzeko errekurtsoa jarri ahal izango zaio Administrazio eta
Zerbitzuen sailburuordeari hilabeteko epean, argitaratu eta biharamunetik aurrera, betiere Herri
Administrazioen Administrazio Prozedura Erkidearen urriaren 1eko 39/2015 Legearen
112.1artikuluari dagokionez, 121.artikuluan eta hurrengo artikuluetan xedatutakoaren arabera.

Jon Agirre Huerga
LANGILEAK KUDEATZEKO ZUZENDARIA

EUSKO A

WEZXUNTZA SALA

. ERANSKINA

LANBIDE HEZIKETARI APLIKATUTAKO BERRIKUNTZA ARLOKO LAGUNTZAILEA.

BIOTEKNOLOGIA

BETEKIZUN ESPEZIFIKOAK:

Euskara: 2 HE

Hauetako kidego batekoa izatea: Bigarren Hezkuntzako irakasleen kidegoa edo Lanbide-

heziketako irakasle teknikoen kidegoa

GAITASUN ESPEZIFIKOAKITEKNIKOAK:

Proiektuetako lantaldeak gidatu, kudeatzeko gai izan eta Europar proiektuetan
parte hartzeko gaitasuna izatea (joerak detektatzea, proiektuak gidatzea,
prospekzioak egitea).

|+D+| UNE 166002 arauaren arabera proiektu hauek kudeatzeko gai izatea.
Proiektuen garapenean sortutako ezagutza zabaltzeko gaitasuna izatea
formakuntza kurtsoen antolaketen bitartez.

Arlo hauek sakon ezagutzea: bioteknologia, mikrobiologia, nekazaritza eta
elikadura.

Animali pentsuak eta ongarriak sortzeko, Industria ezberdinen hondakinen
berrerabilpenaren inguruan ezagutzak eta gaitasuna frogatzea.

Kolagenoa bezalako biopolimeroetatik, biomaterial berriak sortzeko gaitasuna
izatea.

Arrain eta barazki produkzioak Akuaponia bitartez kudeatzen jakitea.
Bioteknologiaren erabilera hainbat sektoretan ezartzeko proiektu berriak
detektatzeko eta garatzeko gai izatea.

JARRERAZKO GAITASUNAK:

Bezeroa helburu

Ardura

Erakundearekiko konpromisoa
Jarrera proaktiboa eta ekimena
Talde-lana

Sormena eta izaera ekintzailea



3 0o
G

| EUSKO JAURLARITZA ‘"ﬂlﬁlf GOBIERNO VASCO

NAZIOARTEKOTZE ARLOKO LAGUNTZAILEA: NAZIOARTEKOTZE MAILAN EUSKAL

ENPRESEKIN LANKIDETZA-PROIEKTUAK

BETEKIZUN ESPEZIFIKOAK:

Euskera: HE2

Ingelera: C1 edo titulu baliokidea erreferentziazko marko europarraren arabera
Alemaniera: C1 edo titulu baliokidea erreferentziazko marko europarraren arabera
Hauetako kidego batekoa izatea: Bigarren Hezkuntzako irakasleen kidegoa edo Lanbide-
heziketako irakasle teknikoen kidegoa

GAITASUN ESPEZIFIKOAK / TEKNIKOAK:

Enpresekin, instituzioekin, finantza-erakundeekin eta administrazioekin nazioarteko
proiektuak lantzeko aukerak identifikatzeko eta negoziatzeko gaitasuna izatea.
Nazioartekotzean aurreratuen dauden enpresa eta erakunde euskaldunekin
erlazionatzea.

Euskal Herriko Lanbide heziketa sistemaren nazioartekotzea bultzatzeko mugikortasun
programen ezagutza, beste herrialde batzuetako teknikariei zuzenduriko formakuntza
ikastaroen antolakuntza bultzatuz, bai beraien herrialdeetan, bai Euskadiko
formakuntza zentroetan Lanbide Heziketako zentroetan nazioartekotze estrategiak
garatzera zuzenduriko ekimenak bultzatzea eta, beste eragile batzuekin batera
(enpresarial nahiz sozial), Euskal Herriko produkzio-sistemaren nazioartekotzean
laguntzea.

Enpresa, bitarteko-eragile eta beste erakunde batzuekin, proiektu internazionaletan
parte hartzea eta proiektu internazionalak bultzatzea.

Errealitate globalen aspektu espezifikoen edo erlazio zabalen inguruko sintesiak,
arrazonamenduak eta ondorioak egiteko eta horiek, ahoz zein idatziz, informazio-
komunikazio teknologiekin, komunikatzeko gaitasuna.

Egungo ezagutza gizarteetan gertaturiko aldaketa sozialak, axiologikoak, politikoak eta
kulturalak kritikoki analizatzeko eta ulertzeko gaitasuna

Merkatu berrien errealitatea agerian jartzea, eta herrialde bakoitzaren berezitasunak,
mehatxuak eta arriskuak antzematea ahalbidetuko duen metodologia bat ezartzea.

Merkatuan dauden finantzabideen berri jakitea: proiektuak egiteko kredituak eta

laguntzak, garapenerako laguntzako funtsak eta funts aldeaniztunak

Enpresan lan esperientzia izan eta baita nazioarte mailan enpresarentzako proiektuen
kudeaketan ere.

Sare sozialek duten elkarlanerako erabilera ezagutzea.

JARRERAREKIN LOTURIKO GAITASUNAK:

Nazioarteko mailan, bai Europan zehar bai Europatik kanpo, bidaiatzeko prest egotea.
Bezeroa helburu

Ardura

Erakundearekiko konpromisoa

Jarrera proaktiboa eta ekimena

Talde-lana

Sormena eta izaera ekintzailea

NAZIOARTEKOTZE ARLOKO LAGUNTZAILEA: NAZIOARTEKO PROIEKTUEN

FINANTZA-KUDEAKETA

BETEKIZUN ESPEZIFIKOAK:

Euskera: HE2
Ingelera; C1 edo titulu baliokidea erreferentziazko marko europarraren arabera
Hauetako kidego batekoa izatea: Bigarren Hezkuntzako irakasleen kidegoa edo Lanbide-

heziketako irakasle teknikoen kidegoa

GAITASUN ESPEZIFIKOAK / TEKNIKOAK:

Enpresekin, instituzioekin, finantza-erakundeekin eta administrazioekin nazioarteko
proiektuak lantzeko aukerak identifikatzeko eta negoziatzeko gaitasuna izatea.
Mugikortasun proiektuen kudeaketa ekonomikorako gaitasuna.

Erasmus+ eta Horizon 2020 proiektuen kudeaketa ekonomikorako gaitasuna.
Nazioarte mailan emaniko ikastaroen kudeaketa ekonomikoa Aurrera eramateko
gaitasuna :

Enpresa, bitarteko-eragile eta beste erakunde batzuekin, proiektu internazionaletan
parte hartzea eta proiektu internazionalak bultzatzea.

Errealitate globalen aspektu espezifikoen edo erlazio zabalen inguruko sintesiak,
arrazonamenduak eta ondorioak egiteko eta horiek, ahoz zein idatziz, informazio-
komunikazio teknologiekin, komunikatzeko gaitasuna.

Egungo ezagutza gizarteetan gertaturiko aldaketa sozialak, axiologikoak, politikoak eta
kulturalak kritikoki analizatzeko eta ulertzeko gaitasuna

Merkatu berrien errealitatea agerian jartzea, eta herrialde bakoitzaren berezitasunak,
mehatxuak eta arriskuak antzematea ahalbidetuko duen metodologia bat ezartzea.
Merkatuan dauden finantzabideen berri jakitea: proiektuak egiteko kredituak eta
laguntzak, garapenerako laguntzako funtsak eta funts aldeaniztunak

Nazioarteko proiektuen kudeaketan esperientzia izatea.

Sare sozialek duten elkarlanerako erabilera ezagutzea.

JARRERAREKIN LOTURIKO GAITASUNAK:

Nazioarteko mailan, bai Europan zehar bai Europatik kanpo, bidaiatzeko prest egotea.
Bezeroa helburu

Ardura

Erakundearekiko konpromisoa

Jarrera proaktiboa eta ekimena

Talde-lana

Sormena eta izaera ekintzailea

EKINTZAILETZA ETA ALDAKETAREN KUDEAKETA ARLOKO LAGUNTZAILEA

BETEKIZUN ESPEZIFIKOAK:

Euskera: HE2

Ingelera: B2 edo haren baliokidea, Europako Erreferentzia-markoaren arabera.

Hauetako kidego batekoa izatea: Bigarren Hezkuntzako irakasleen kidegoa edo Lanbide-
heziketako irakasle teknikoen kidegoa

GAITASUN ESPEZIFIKOAK / TEKNIKOAK:

Lanbide Heziketako sistema eta, bereziki, ekintzailetzaren arloa ezagutzea eta horretan

esperientzia izatea.

Ekintzailetzaren eta berrikuntzaren kudeaketaren arloan gaur egungo egoeraren eta

beharrizanen inguruko joerak detektatu eta azterlanak egiteko gaitasuna.

Ekintzailetzaren eta berrikuntzaren kudeaketaren arloko proiektuetako lantaldeak

zuzendu eta kudeatzeko gaitasuna.

Enpresak sortzeko konpainian prozesuak menperatzea:

- Ideiatik enpresa-errealitatera igarotzeko prozesua kudeatzea.

- Enpresa-proiektuen buru izatea: xedea eta sustatzailea, proiektuaren
baliagarritasuna, laneko plana, xedearen definizioa, ezaugarri pertsonalak,
enpresaria eta enpresa.

- Hurbilpen ekonomiko-finantzarioak egitea: hasierako inbertsio-plana eta
finantzaketa-plana, beharrizan operatiboen plana, balantzea, emaitzen kontua eta
altxortegiko aurrekontuen aurreikuspenak.

- Eraketa-prozesua sakon ezagutzea: forma juridikoen betekizunak, jarduerari
ekiteko izapideak (JEZ, BEZ, PFEZ/SZ, alta Gizarte Segurantzan...).

Berrikuntzaren kudeaketa prozesua ondo ezagutzea:

- Ingurua behatu, zaintza eta prospektibaren bitartez.

- Berrikuntza proiektuen diseinu eta kudeaketa.

- Berrikuntza proiektuen emaitzen ustiaketa, ezagutzaren transferentzia eta
komunikazioa.

Enpresen sorrera bultzatzeko programak ezagutzea (finantza-laguntzak,

aholkularitzakoak,

prestakuntza eta informaziokoak...).

Enpresa berrikuntzaren sustapenera zuzenduriko programa eta iniziatiba ezberdinen

ezagutza.

Berrikuntzaren kudeaketarekin erlazionaturiko proiektu eta iniziatibak diseinatu eta

hauen buru izan (batez ere hezkuntzaren eremuan), baita ekintzailetzaren arloan ere.

JARRERAREKIN LOTURIKO GAITASUNAK:

Bezeroa helburu

Ardura

Erakundearekiko konpromisoa
Jarrera proaktiboa eta ekimena
Talde-lana

Sormena eta izaera ekintzailea

Il. ERANSKINA

BAREMATZEKO IRIZPIDEAK
1. Eskatutako lanpostuaren arloari lotutako esperientzia: gehienez ere 6 puntu.
Hilabete bakoitzeko 0,10 puntu.

|zendapenaren edo kontratuaren edo uztearen fotokopia konpultsatuaren bidez, eta
esperientzia hori izan den lantokiko arduradunak emandako ziurtagiriaren bidez,
egiaztatuko da.

2. Antzinatasuna irakaskuntza: gehienez ere, 3 puntu.

a) EAEko, Hezkuntza, Kultura eta Kiroleko Ministerioko, beste autonomia-erkidego
batzuetako edo Europar Batasuneko estatu kideen hezkuntza-sareko
unibertsitateaz kanpoko ikastetxe publikoetan, irakaskuntza arautuan, emandako
hilabete bakoitzeko: 0,10 puntu.

Antzinatasuna frogatuko da izendapen edo kontratuaren eta kargu-uztearen
fotokopia konpultsatuaz, edo zerbitzu-orriaz. Europar Batasuneko estatu kideen
ikastetxe publikoetan emandako zerbitzuak frogatzeko beharrezkoa izango da,
gainera, zentroa publikoa dela eta emandako irakasgaiak arautuak direla
ziurtatuko duen  hezkuntza-administrazioaren dokumentu bat —zinpeko
itzulpenaz— aurkeztea.

b) Administrazioaren baimena duten unibertsitateaz kanpoko ikastetxe pribatuetan
eta aurreko a) puntuan adierazitakoez bestelako erakundeen mendeko ikastetxe
publikoetan, irakaskuntza arautuan, emandako hilabete bakoitzeko: 0,033 puntu.

Antzinatasuna frogatuko da zentroaren zuzendaritzak emandako ziurtagiri baten
bidez, non zerbitzuen iraupena jasoko den, eta ikuskaritzaren oniritziaz, edo,
bestela, kontratuaren fotokopia konpultsatuaz eta Gizarte Segurantzako
Diruzaintza Orokorrak emandako ziurtagiriaz, non zentroaren izena eta altako
aldiak agertuko diren.

3. Jasotako prestakuntza: gehienez ere puntu 1.

Erakunde ofizialek emandako ziurtagiriak eta Hezkuntza Sailak homologatuak
(emandako orduen kopurua adieraziko dutena) baloratuko dira, eskatzen diren
lanpostuarekin edo funtzioekin zerikusia baldin badute.

10 ordutik 30 ordutara arteko ikastaro bakoitzeko: 0,20 puntu
31 ordutik 50 ordutara arteko ikastaro bakoitzeko: 0,40 puntu
51 ordutik gorako ikastaro bakoitzeko: 0,60 puntu

4. Memoria: gehienez ere 5 puntu.

Lehiatzaileek memoria bat idatzi beharko dute, gehienez ere 3 foliokoa, alde batetik,
bete beharreko eginkizunei eta lanari buruzkoa.

Memoriaren edukia Ill. Eranskinean ezarrita dago.

Memoria baloratzeko, ondorengo irizpideak hartuko dira kontuan:
1. Alderdi formalak.
2. Edukia lanpostuaren eginkizunetara nola egokitzen den eta garapen orokorra.
3. Erabilitako informazio-iturri anitzak.
4. Argitasuna eta konkrezioa erabilitako oinarrizko kontzeptuetan.

5. Hizkuntzak {euskara eta gaztelania izan ezik): gehienez ere 2 puntu (hizkuntz
bakar bateko titulu bat baino gehiago aurkeztuz gero soilik nagusia baloratuko
da)

s (2 titulua: puntu 1 hizkuntzako.
e (C1 titulua: 0,75 puntu hizkuntzako.
e B2 titulua: 0,50 puntu hizkuntzako.

Hurrengo titulu edo ziurtagiriaren fotokopia konpultsatuaren bidez egiaztatuko da:

a) Euskal Autonomia Erkidegoko edo bestelako Erkidegoetako Hizkuntza Eskolek
emandako tituluak edo ziurtagiriak.

b) maiatzaren 15eko 73/2012 Dekretuaren eranskinean zehaztutako tituluak edo
ziurtagiriak (EHAA, 2012ko maiatzaren 29)

6. Hitzaldiengatik eta emandako ikastaroengatik: gehienez ere 2 puntu.

Ziurtagiri ofizialak eta Hezkuntza Sailak homologatuak (emandako orduen kopurua
adieraziko dutenak) baloratuko dira, eskatzen diren lanpostuarekin edo funtzioekin
zerikusia badute.

e Emandako 10 orduko, egiaztatuak: 0,20 puntu
e Hitzaldi bakoitzeko: 0,20 puntu

7. Argitalpenak : gehienez ere puntu 2.

Lanpostuaren edukiari lotutako argitalpenak.
Autoretzarengatik, 0,5 puntu
Koautoretzarengatik edo autoreen taldearengatik, 0,25 puntu

Azaroaren 2ko 2984/1972 dekretuak, abenduaren 12ko 2063/2008 errege dekretuaren
bidez aldatuak, xedatutakoaren arabera ISBN, edo ISSN edo ISMN, derrigorrean
adierazi behar duten arren ez duten argitalpenak ez dira baloratuko, ezta autorea eta
editorea pertsona bera diren horiek ere.

lll. ERANSKINA

BETE BEHARREKO FUNTZIOEI ETA LANARI BURUZKO MEMORIA

(GEHIENEZ ERE 3 FOLIOKOA, ALDE BATETIK,)

EGILEA:
MEMORIA ARI DEN LANPOSTUA:

1. Sarrera.

2. Aurrekariak eta esperientzia lanpostuaren eremuan.

3. Helburuak eta funtsezko jarduera-ildoak.

4, Lanpostuaren gaitasun espezifikoak efa teknikoak garatzea.
5. Metodologia eta lan-plana.

6. Erreferentzia teorikoak eta bibliografia




